
	Ձեր 27.06.2025թ.-ի N ԱԱ/06.1/20515-2025 գրության՝ «Հայաստանի Հանրապետության 2025 թվականի պետական բյուջեի մասին օրենքում վերաբաշխում և փոփոխություններ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է ՀՀ 2025թ. պետական բյուջեի «Առողջապահություն» բաժնի 1207 ծրագրի «11001. Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» միջոցառման գումարները նվազեցնել 145.6 մլն դրամով և ուղղել 1142 ծրագրի «11001. Դատաբժշկական և ախտաբանաանատոմիական բժշկական օգնության ծառայություններ» միջոցառմանը՝ հիմք ընդունելով դատաբժշկական փորձաքննությունների գների վերանայումը:
«Յուրաքանչյուր մեկ առանձին օբյեկտի փորձաքննության միջին նորմատիվային ժամածախսը, փորձաքննության մեկ առանձին օբյեկտի գնահատման չափանիշները և դրա փորձաքննության արժեքն ըստ դատական փորձաքննությունների տեսակների և ենթատեսակների սահմանելու մասին» ՀՀ կառավարության N 1864-Լ որոշումն ընդունվել է 2021թ նոյեմբերի 11-ին, իսկ ՀՀ առողջապահության նախարարի N 6246–Լ հրամանով դատաբժշկական փորձաքննությունների գները փոփոխվել են 2024թ. նոյեմբերի 13-ին՝ որոշումն ընդուվելուց շուրջ 3 տարի հետո: 
Ընդ որում, նախարարի հրամանով դատաբժշկական փորձաքննությունների գները փոփոխվել այն ժամանակ, երբ ՀՀ 2025թ.-ի պետական բյուջեի մասին ՀՀ օրենքն արդեն իսկ ՀՀ ԱԺ-ում էր (օրենքն ընդունվել է 04.12.2024թ.) և դրանում արտացոլված չէին վերոհիշյալ փոփոխությունները: Վերոգրալի արդյունքում առաջացել են բյուջետային հավելյալ ծախսեր իրականացնելու պարտավորություններ, ինչը ինչպես նախքան այդ փոփոխությունների իրականացումը, այդ թվում՝ բյուջետային գործընթացի շրջանակներում, այնպես էլ դրանից հետո, պատշաճ կերպով չի կոմունիկացվել ՀՀ ֆինանսների նախարարության հետ:




Արդյունքում, ՀՀ առողջապահության նախարարությունը հանդես է եկել հավելյալ ծախսային պարտավորությունները ՀՀ կառավարության պահուստային ֆոնդից ֆինանսավորման նախաձեռնությամբ: 






Վերոգրյալի կապակցությամբ խնդրում ենք պարզաբանել, թե ինչով է պայմանավորված նախարարի հրամանը բյուջեն ԱԺ-ում հաստատելուց անմիջապես առաջ հաստատելու հանգամանքը, երբ բյուջեում դրա արտացոլելն այլևս հնարավոր չէր, այն դեպքում, երբ դա հնարավոր էր իրականացնել նախորդող 3 տարիների ընթացքում, կամ ավելի ուշ, այնպես, որ դա չհանգեցներ չպլանավորված հավելյալ ծախսային պարտավորությունների առաջացման: 
Մյուս կողմից, գների փոփոխության հրամանի ընդունման պահից ի վեր, ակնհայտ էր, որ վերջինս հանգեցնելու է ծախսերի ավելացման, սակայն այդ խնդիրը նախարարության կողմից սահմանված կարգով բարձրացվել է միայն 2025թ.-ի հունիս ամսվա վերջին, երբ արդեն իսկ խնդրահարույց է դարձել հուլիս ամսվա վճարումների իրականացումը:
Այս պարագայում հարցեր են առաջանում գերատեսչությունում ծրագրերի կառավարման արդյունավետության առումով, քանզի վերոհիշյալ խնդիրների վաղ փուլում բացահայտումը և սահմանված կարգով ներկայացումը հնարավորություն կտար առավել արդյունավետ կառավարել պետական բյուջեից վերաբաշխումների իրականացման գործընթացը՝ խուսափելով հրատապ և ֆիսկալ առումով ռիսկային որոշումների կայացումից:
Հաշվի առնելով վերոգրյալը, ինչպես նաև այն հանգամանքը, որ նմանատիպ խնդիրներ առկա են նաև փորձագիտական այլ հաստատությունների մասով, առաջարկում ենք, որ այս պարագայում ևս կիրառվի նույնատիպ մոտեցում, որի կապակցությամբ առաջարկում ենք հարցը, նախքան նախարարական կոմիտերի քննարկմանը ներկայացնելը, առանձին քննարկման առարկա դարձնել փոխվարչապետ պարոն Տ.Խաչատրյանի մոտ:






Հատկանշական է նաև այն, որ հիմնավորմամբ որևէ անդրադարձ չի կատարվել «11001. Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» միջոցառման գծով արձանագրված թերակատարումներին, պակասեցման պատճառաբանություններին և մինչև տարեվերջ լրացուցիչ ֆինանսական միջոցների անհրաժեշտությունը բացառելու վերաբերյալ հիմնավորումներին, ինչպես նաև Նախագծի հավելվածների արդյունքային ցուցանիշներին:


Հավելենք նաև, որ Նախագծով ներկայացված նվազեցումները հնարավոր չէ կատարել, դրանում ներառված ծախսային միջոցառումների՝ պայմանագրային պարտավորություններով ծանրաբեռնվածության և համապատասխան կարգադրիչի կողմից պակասեցումները չկատարելու պատճառով։
Ելնելով վերոգրյալից՝ հայտնում ենք, որ Նախագծի վերաբերյալ վերջնական դիրքորոշում կարող ենք հայտնել վերը նշված դիտարկումները հաշվի առնելու և համապատասխան պարզաբանումներ ներկայացնելու պայմաններում: 

  ՉԻ ԸՆԴՈՒՆՎԵԼ:
ՀՀ առողջապահության նախարարության կողմից դատաբժշկական փորձաքննությունների գների փոփոխություններն իրականացվել են հաշվի առնելով փորձաքննությունների գների ցածր լինելը, ինչպես նաև փորձաքննությունների համար համարժեք և արդարացի գների սահմանումը նույնաբովանդակ փորձաքննությունների համար:    
          Միաժամանակ ՀՀ ֆինանսների նախարարությունում տեղի են ունեցել քննարկումներ նույնաբովանդակ փորձաքննությունների գների վերանայման և ստանդարտացման վերաբերյալ:
                 ՀՀ առողջապահության նախարարի N 6246–Լ հրամանով դատաբժշկական փորձաքննությունների գները փոփոխվել են 2024թ. նոյեմբերի 13-ին և 2025 թվականի բյուջեի հաստատման փուլում նշված հաշվարկները չեն ներկայացվել, հաշվի առնելով այն, որ ծրագրերի և միջոցառումների չափաքանակները արդեն իսկ հաստատվել են:
         Նշված վերաբաշխումն իրականացվելու է ոչ թե ՀՀ կառավարության պահուստային ֆոնդից, այլ ՀՀ առողջապահության նախարարության 1207 ծրագրի «11001. Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» միջոցառման հաշվին:
   

ՉԻ ԸՆԴՈՒՆՎԵԼ: 
           Վերաբաշխման որոշման նախագիծը չի ներկայացվել 2025 թվականի հունվար փետրվար ամիսներին քանի որ նշված ամիսների հնարավոր չէր կանխատեսել թե որ ծրագրերից և միջոցառումներից է հնարավոր իրականացնել նվազեցումները, և անհրաժեշտ էր ամփոփել 1-ին եռամսյակը և 1-ին կիսամյակը որպեսզի հնարավոր լիներ դիտարկել թերակատարումները և ուղղել 1142 ծրագրի «11001. Դատաբժշկական և ախտաբանաանատոմիական բժշկական օգնության ծառայություններ» միջոցառմանը` վերջինիս գերկատարումների ֆինանսավորման համար: Վերաբաշխման կարիքի գնահատումը կատարվել է 6 ամիսների փաստացի կատարողականի և դեպքերի ուսումնասիրության արդյունքում, հունվար-փետրվար ամիսներին չի ներկայացվել սույն վերաբաշխման նախագիծը, քանի որ կանխատեսվում էր, որ հնարավոր է դեպքերի նվազում լիներ և հնարավոր կլիներ ապահովել դեպքերի ֆինանսավորում նոր գներով հատկացված բյուջեի շրջանակներում, իսկ կազմակերպության ծախսերի դեֆիցիտը պլանավորվել էր ֆինանսավորել վճարովի ծառայությունների մուտքերի հաշվին, սակայն փաստացի դեպքերի նվազում տեղի չի ունեցել և անհրաժեշտություն է առաջացել հատկացնել հավելյալ միջոցներ դեպքերի պատշաճ ֆինանսավորման համար:
  
  ՉԻ ԸՆԴՈՒՆՎԵԼ: 
           Հաշվի առնելով վերաբաշխման կատարման անհրաժեշտությունը և հաշվի առնելով այլ միջոցառումներում առկա ֆինանսական միջոցների վիճակը նախատեսվում է վերաբաշխումը կատարել «11001. Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» միջոցառումից:
  ՉԻ ԸՆԴՈՒՆՎԵԼ: 
           ՀՀ առողջապահության նախարարության 1207 ծրագրի «11001. Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» միջոցառումը ֆինանսավորվում է բյուջեի չսահմանափակման սկզբունքով և պայմանագրային գումարներ առկա չեն:



	Առողջապահության նախարարություն
